
KREU |
RREGULLA TE PERGJITHSHME

Neni 1
Baza ligjore

Rregullorja pér hetimin administrativ t& kérkesés sé sinjalizuesit pér mbrojtien nga
hakmarrja né AKSHI, éshté hartuar né mbéshtetje té Vendimit t& Keshillit t&¢ Ministrave
Nr. 703, daté 29.10.2014 “Pér Agjenciné Kombétare té Shogérisé sé Informacionit”, Ligjit
nr. 60/2016, “Pér sinjalizimin dhe mbrojtjen e sinjalizuesve”, Kodin e Procedurave
Administrative, si dhe né bazé té urdhérave, udhézimeve dhe akteve té tjera nénligjore
te miratuara nga Drejtori i Pérgjithshém i Agjencisé Kombétare t&é Shogérisé sé
Informacionit.

Neni 2
Objekti

Objekti i késaj Rregulloreje éshté pércaktimi i rregullave pér procedurén e shqyrtimit té
hetimit administrativ té kérkesés sé sinjalizuesit pér mbrojtien nga hakmarrja, né zbatim
té ligjit nr. 60/2016 “Pér sinjalizimin dhe mbrojtien e sinjalizuesve”.

Neni 3
Pérkufizime

Ne kéte Rregullore termat e méposhtém kané kéto kuptime:

1. "Autoritet publik” ka té njéjtin kuptim me até té dhéné né ligjin pér té drejtén e
informimit.

2. “Hakmarrje” éshté ¢do veprim, i drejtpérdrejté ose jo i drejtpérdrejté, ose
kércenim, i kryer nga organizata, me natyré diskriminuese, disiplinore ose gé, né
njé formé tjetér té padrejté, démton interesat e ligjshém té sinjalizuesit dhe gé
rezulton nga sinjalizimi.

3. ‘I'sinjalizuar” jJané njé ose mé shumeé persona, ndaj té ciléve béhet njé sinjalizim,
sipas ligjit nr. 60/2016, né lidhje me njé veprim ose praktiké té dyshuar
korrupsioni.

4. "AKSHI" éshté Agjencia Kombétare e Shoqgérisé sé Informacionit.

5. "Mbrojtie” éshté mbrojtja e sinjalizuesit nga hakmarrja, sipas mekanizmit té
pércaktuar né kreun V té ligjit nr. 60/2016.

6. “Njésia pérgjegjése” éshté organi i posagém, i caktuar brenda autoritetit publik
ose subjektit privat, i pérbéré nga njé ose mé shumé punonjés té organizatés dhe
| ngarkuar me detyrén e shqyrtimit té hetimit administrativ té sinjalizimit dhe
shqgyrtimin e kérkesés pér mbrojtjen e sinjalizuesit.

. “Organizaté” eshté autoriteti publik ose subjekti privat.
8.

“‘Sinjalizim” éshté raportimi i informacionit nga ana e sinjalizuesit tek njésia
pergjegjese ose AKSHI-ja pér veprime apo praktika té dyshuara korrupsioni. té
kryera né vendin e ti] té€ punés né autoritetin publik apo subjektin privat.
“‘Sinjalizues” éshté individi, i cili aplikon ose éshté né marrédhénie pune. ose ka
punuar mé paré prané autoritetit publik apo subjektit privat, pavarésisht nga
natyra e marredhénies sé punés ose kohézgjatjes sé saj, si dhe nése paguhet
ose Jo, gé sinjalizon njé veprim ose praktiké té dyshuar korrupsioni.

10. “Subjekt privat” éshté personi juridik privat, sipas Kodit Civil t& Republikés sé

Shqipérisé, pérfshiré tregtarin, sipas ligjit pér tregtarét dhe shogérité tregtare.

11. “Veprim ose praktiké e dyshuar korrupsioni” éshté njé veprim ose mosveprim,

fakte ose rrethana té kryera né njé organizaté, pér té cilat sinjalizuesi dyshon né
mirébesim, sipas kétij ligji, se mund té pérbejé korrupsion.

KREU II
VEPRIMET PROCEDURALE

Neni 4
Kryerja e veprimeve procedurale

Veprimet procedurale t& AKSHI-it kryhen né pérputhje me ligjin nr. 60/2016 dhe
né rast té mosparashikimit nga ky ligj, sipas Kodit t&¢ Procedurave Administrative.
. Njoftimet pér veprimet procedurale, pér té cilat AKSHI cakton afate. duhet té
pérmbajné paralajmérimin e shprehur mbi pasojat e mosrespektimit té afatit.

Neni 5
Mbrojtja kundér hakmarrjes

. Sinjalizuesi, i cili sinjalizon njé veprim ose praktiké t& dyshuar korrupsioni, sipas
ligjit nr. 60/2016, mbrohet ndaj ¢do masé hakmarrése té marré ndaj tij nga
organizata, duke pérfshiré, por pa u kufizuar né:

a. shkarkimin nga puna;

b. pezullimin nga puna, ose té njé, ose mé shumé detyrave;
c. transferimin brenda ose jashté organizatés;

d. uljen né detyre;

e. uljen e pagées dhe/ose té shpérblimeve financiare;

f.  humbjen e statusit dhe té privilegjeve;

g. mosngritjen né detyre,

h. heqgjen e sé drejtés pér té€ marré pjeseé né trajnime;

I. vlierésime negative né marrédhénien e punés;

. forma té tjera t& hakmarrjes né lidhje me punén.

2. Cdo akt i hakmarrjes ndaj sinjalizuesit éshte | paviefshem.

3. Nese sinjalizuesi déshiron té vendoset né njé strukturé tjetér té organizatés, pér
te mbrojtur veten nga reagime armigésore né mijedisin e tij té afért té punes,
paraget kérkesé me shkrim tek drejtuesi i organizatés dhe njé kopje e saj i
dergohet Drejtorit t& Pérgjithshém te AKSHI-it.

4. Organizata merr masat e arsyeshme dhe té pérshtatshme pér té lehtésuar njé
levizje té tille. Ne rast t&¢ mos miratimit apo moskthimit té pérgjigjes brenda 5
ditesh nga data e paraqitjes sé saj, AKSHI, me kérkesé té sinjalizuesit, menjéheré
| drejtohet organit kompetent, sipas legjislacionit né fuqi, pér té urdhéruar
autoritetin publik ose urdhéron subjektin privat té marré té gjitha masat, sipas kétij
neni.

5. Nése organi kompetent ose subjekti privat nuk merr masat e kérkuara, AKSHI i
drejtohet me kérkesépadi gjykatés kompetente.

KREU IlI
HETIMI ADMINISTRATIV

Neni 6
Procedura e hetimit té kérkesés pér mbrojtje

1. Sinjalizuesi. i cili pretendon se éshté subjekt i njé akti hakmarrjeje, fillimisht duhet
te paragese kérkesé pér mbrojtje tek njésia pérgjegjése e organizatés.

2. Neé ato organizata ku nuk ka njési pérgjegjése sinjalizuesi qé pretendon se éshté
subjekt i njé akti hakmarrjeje i drejtohet drejtpérdrejte AKSHI-it.

3. Njésia pérgjegjese merr menjéheré masat dhe né ¢do rast, jo mé voné se 10 dité
nga paraqitja e kérkesés, vendos me akt té ndérmjetém teé arsyetuar pér riparimin
e pasojave té paligijshme nga akti i hakmarrjes. Né rast té shkeljes sé kétij afati,
kerkesa e sinjalizuesit paraqitet tek AKSHI, gé vendos brenda 10 ditéve nga
marrja e kérkesés pér riparimin e pasojave té paligjshme té aktit t&é hakmarrjes.

4. AKSHI, brenda 5 ditéve nga data e marrjes sé njé kérkese pér mbrojtie nga
hakmarrja, njofton me shkrim sinjalizuesin pér regjistrimin e pretendimit dhe emrin
e personit praneé AKSHI-it, i cili do té ndjeké géshtjen. Pérmbaitja e rregjistrit té
posacém pér kété qgellim pércaktohet me urdhér té vecanté té Inspektorit té
Pérgjithshém.

Neni 7
Hetimi administrativ dhe barra e provés

1. AKSHI heton administrativisht pretendimet pér hakmarrje pér té pércaktuar nése
ka shkage té arsyeshme pér té besuar gé ka ndodhur, éshté duke ndodhur, ose
pritet t&¢ ndodhé njé akt hakmarrjeje.

2. AKSHI, né hetimin administrativ, i kérkon me shkresé organizatés té provojé qé
masat e marra ne dém té sinjalizuesit jané bazuar né shkaqe té ndryshme dhe gé
nuk lidhen né ményre té drejtpérdrejté ose té térthorté me sinjalizimin. Organizata
ka barren e proves né keté proces dhe i pérgjigjet AKSHI-it me shkrim brenda 10
ditésh nga data e marrjes sé kérkeseés.

Neni 8
Bashképunimi

1. Organizata dhe sinjalizuesi bashképunojné me AKSHI-in né pércaktimin e fakteve
dhe rrethanave té nevojshme pér zgjidhjen e ¢éshtjes sé aktit t¢ hakmarrjes ndaj
sinjalizuesit. Organizata éshté e detyruar té paragesé informacione, prova,
dokumente, deklarata apo pér t'u paragitur personalisht pérpara AKSHI-it.

2. Organizata ¢do deklarim apo argument té saj e paraget me shkrim.

Neni 9
Mjetet e kérkimit té provés

1. Gjaté hetimit administrativ AKSHI me géllim pércaktimin e gjendjes sé fakteve
dhe rrethanave qgé kané lidhje me géshtjen mund:
a. tée mbledhé deklarata nga palét, deshmitarét dhe eksperté;
b. té marré dokumente dhe dokumente té tjera t&€ dokumentuara népérmjet
mjeteve fotografike, té regjistrimit ose mjeteve té tjera teknike:;
c. té vizitojé vende té caktuara.

2. Kur njé prové, nga e cila varet zgjidhja e géshtjes sé aktit t¢ hakmarrjes ose gé
ndikon né sqgarimin e saj, ka rrezik té zhduket ose té véshtirésohet ose béhet e
pamundur marrja e saj, AKSHI kryesisht apo me kérkesén e sinjalizuesit, mund
té vendosé marrjen mé paré té késaj prove (sigurimi i proves).

3. AKSHI gé zhvillon procedurén administrative mund té vendosé sigurimin e provés
edhe pérpara fillimit t&€ procedurés administrative. Sigurimi i provés mund té béhet
edhe né cdo fazé té procedurés administrative. Pérgjegjésia pér sigurimin e
provave bie mbi AKSHI-in.

Neni 10
Njoftimi i sinjalizuesit

1. AKSHI njofton me shkrim sinjalizuesin brenda 10 ditéve nga data e marrjes sé
kerkeses pér statusin e hetimit administrativ té kérkesés pér mbrojtje dhe pér ¢cdo
veprim procedural té ndérmarre.

2. Pavaresisht nga afatet e njoftimit, AKSHI éshté e detyruar ti pérgjigjet ¢do
kérkese pér informacion me shkrim, paragitur né ¢do kohé nga sinjalizuesi né
lidhje me kérkesén e tij.

KREU IV
AFATI PER PROCEDUREN E HETIMIT

Neni 11
Masat né pérfundim té hetimit administrativ

1. Nése né pérfundim té hetimit administrativ rezulton se éshté kryer njé akt
hakmarrjeje ndaj sinjalizuesit nga autoriteti publik, AKSHI i drejtohet me shkrim
organit kompetent, sipas legjislacionit né fuqi, pér té urdhéruar autoritetin publik
per marrjen e té gjitha masave pér riparimin e shkeljes sé kryer. Drejtori i
Pérgjithshém parashikon né shkresé edhe rekomandimin konkret pér llojin e
masés qé duhet té merret.

2. Nése né pérfundim té hetimit rezulton sé éshté kryer njé akt hakmarrjeje ndaj
sinjalizuesit nga subjekti privat, AKSHI urdhéron subjektin privat té marré té gjitha
masat pér riparimin e shkeljes sé kryer. Drejtori i Pérgjithshém parashikon né
shkresé edhe rekomandimin konkret pér llojin e masés qé duhet té merret.

3. Nése organi kompetent ose subjekti privat nuk merr masat e kérkuara nga AKSHI,
kjo e fundit paraget kérkesépadi né gjykatén kompetente.

Neni 12
Afati i pérfundimit té hetimit administrativ

Procedura e hetimit administrativ t¢ kérkesés pér mbrojtie nga hakmarrja
pérfundon sa meé shpejt té jeté e mundur dhe né ¢do rast jo mé voné se 60 dité
nga data e regjistrimit té kérkesés.

Kjo Rregullore hyn né fugi menjéhere.

